Hi catlap na relnak thawngin nangmah le na fale
caah a himmi innlo lei ah kar khat na hlan cang
tinak a si. A pahnihnak cu a tanglei bu pawl sinin
bawmhnak halnak kong a si:

Hal Hmuh Khawhnak Hmunhma Pawl:
Ramchung Innchungtang Sikvelhnak Kongah
Chawnhnak

1-800-799-7233

Mirang holh a thiam ko nain hnachetmi na si
ahcun, 1-800-787-3224 hi chawnh khawh a si

Zulh Dingmi Pawl: Mirang holh a hmangmi nih
arakin leh lai. Na thiammi holh le na ratnak ram
min chim, cun holhlettu he kan in pehtonh hlan
chung na hngah lai.

Tawlrelnak Pawl:

Hi catlap hi holh dang zongin rel khawh
a si: Arabic, Armenian, Bosnian/Croatian,
Cambodian/Khmer, Chinese, Dari/Farsi,
Hmong, Kurdish, Laotian, Russian, Somali, le
Vietnamese. Auhnak: Ralzaam Ngandamnaklei
Tawlreltu auhnak (916) 322-2087.

Hi catlap hi California um Ngandamnak
Zohkhenhtu i Ralzaam Ngandamnaklei Tawlreltu
nih  Innchungtang  Sikvelhnak  Khamnak
Tawlrelnak, Los Angeles i Ralzaam Ngandamnak
riantuantu hna, Merced Khuapi hna le San Diego
i Catholic Mihar Bawmtu hna he bawm in an remh
i an chuahmi a si. Hi ca chung ummi cu AYUDA,
Inc., le Chungkhurkhar Buainak Khamnak Bu nih
tialmi a si. 6/99

NANGMAH NA
DAWTMI A Si
ZONGAH, AHO
HMANH NIH
NANGMAH CU
FAHTERNAK
NAWL AN
NGEI LO:

RALZAAM NU
HNA CAAH
BIAHALNAK LE
BIALEHNAK

Na va, na va hlun asiloah na tlangval (na inn ah a
um vemi) nih kutke in asiloah lungthinlei in, nikhat
hnu nikhat asiloah zarhkhat hnu zarhkhat in an
fahter ahcun cucu Innchuntang sikvelhnak ti a
si. U.S. ram ah cun, innchungtang sikvelhnak cu
“sual” a si. Cucu hitin a si kho:

o An hrocer asiloah an hliam(h) ahcun.

° Na duh lo buin nu le va ih ttinak an
tuahter hram ahcun.

o Sibawi va ton dingah an kham ahcun.

° Na thudan cabuai a hrawh, innzuat
satil a thah, nangmah pumpak thilri a
hrawh, cu bantuk a tuah ahcun.

° Na phaisa a uk dih, na hawile le na
chungkhat he ton lo dingin an kham
ahcun.

° Na inn in chuah an sianh lo ahcun.

Tihnung Dirhmun Chungah Ka Um Ahcun
Zeidah Ka Tuah Khawh?

o Pingpang bawmhnak hal a herh ahcun,
911 hi au law zei bantuk holh na thiam
kha chim hna.

o “Dornak (shelter)” ah kal colh.
“Dornak (shelter)” kan timi cu na fale
he nan ih le nan ei khawhnak a himnak
hmun, inn lianpi bantuk, khi a si. Dornak
cu a tlangpi in man pek hau lomiasiia
dangdang theih duhmi kong zong cuka
ahcun hlat hal khawh a si.

o Na hawile asiloah chungkhat sahlawh
sinah va um chung. Khoika na um
chung kha aho hmanh chim hna hlah.

o U.S. ram na rat khawhnak dingah an
bawmtu kha chawn hna. Phungning
tein bawmhnak hmuhnak kong kha hal
hna.

Na inn in na chuah ahcun a si khawh chungin na
fale chuahpi chih i zuam hna. Na ti khawh ahcun:

o Mawtaw monghnak laisen asiloah 1D
card zong i ken chih.

o I-94 asiloah green card zong i ken chih.

o Baan catlap pawl, check cauk le baan
cauk zong i ken chih.

° Chuahnak cazin, tthit-umnak catlap
pawl zong i ken chih.

o Cozah bawmhnak catlap, Medi-Cal
catlap, food stamp zong i ken chih.

o Ramchung Luhchuahnak he aa
pehtlaimi catlap zong i ken chih.

o Social security card zong i ken chih.
o Si na dinmi zong i ken chih.

Cun, na phaisa zong a himnak hmundang te ah
chia, tawhbor a hlei in i chiah law cuka hmun
ahcun thil thlen awk zong i chiah hna.

Catlap ning bak asiloah namchommi (copy) na
lak khawh lo ahcun, cu cung i a ummi kong kha
catlap dang te ah tial ko hna. Hi hna hi na zaal
chungah i chiah hna, inn in na chuah tik i fawi
tein na kawl khawh hna nak dingah. Hi catlap
pawl namchommi (copy) zong hi na hawile sinah
chiah khawh a si.

Palik Ka Auh Hna Awk A Si Maw?

A Si. Innchungtang sikvelhnak cu “sual” a si.
Palik nih na fale he na chungkhar sin asiloah na
hawile sinah asiloah dornak bantuk a himnak
hmundang ah an in chiah khawh hna. Palik nih
sualnak an tuah ko tiin an ruah ahcun na vapa
asiloah na tlangval pa zong an tlaih khawh. Palik
nih na holh an thiam lo i an theih lo ahcun, na
fa asiloah na vapa asiloah na tlangval a si lomi
midang kha holhlettu ah kawl deuh hna.

Zeidah a cang (zei nih dah palik an auhter) timi
tialnak “thilcang ripawt (incident report)”
kha palik phihter zungzal hna. Ripawt an tialmi
na ngeih khawh venak dingah an tialnak catlap
nambat “thilcang ripawt nambat” kha hal hna.
Ripawt a tialtu palik a min le a tangbenh nambat
(palik pumpak nambat) zong hal hna law tialter
hna.

Na vapa asiloah na tlangval kha palik nih an
zung ah an kalpi hna ahcun suimilam pahnih
chung hrawngah an rak thlah khawh men. Hi
caan chungah hin a himnak hmun kawl i zuam.

Zeitindah Hmailei ah Keimah tein Kaa Khamh
Khawh Lai?

“Khamnak nawl (protection order)” laak
khawhnakdingruat. Khamnaknawlcu “renghnak
nawl (restraining order)” asiloah “tuah ding
le tuah lo ding peknak (injunction)” ti zongah
an auh. Hna an hnawhtu kha nangmah, na fale,
asiloah na chungkhar pawngah ra kho lo dingin
a kham khawh. Na vapa asiloah na tlangval kha
na inn in chuahternak ding le hi ram chung na
thutdirnak kongah an buaibai hnawh ti lonak
ding zong na hal khawh. Tha tein khamnak nawl
an tuah khawhnak dingah, nangmah nih palik na
auh i na tuahter hna a herh.

U.S. Minung Ka Si Rih Lo Bu Ah Khamnak
Nawl Ka Hmu Kho Lai Maw?

A Si. Khamnak nawl hmuhnak dingah U.S.
minung sinak asiloah phungning tein zungzal
umnak nawl a ngeimi si a hau lo. Sihni nih an
bawmh khawh ngai lai, nain a herhmi cu a si
lo. A soknak cu biacaihnak le cozah zung, nu
pawl dornak, upadi lei tawlreltu zung, le palik
zungah lak khawh a si. Na umnak biacaihnak
zung chungah khamnak nawl zulhphung kong
theih duh ahcun, chimh khawhnak cu: (1)
“Upadi tawlreltu sihni” (mihar deuh caah man
pek hau loin a bawmtu hna sihni), asiloah (2)
hika umkalnak dingah an bawmtu bu, asiloah
(3) na umnak i ralzaam a bawmtu hna kha
chimhchawnh khawh an si.

Ka Vapa Bawmhnak Tel Loin Zeitindah

Phungning Tein Hika Zungzal Um Khawhnak
Ka Hmuh Khawh Lai?

U.S. minung a va nain umnak nawl a ngei lomi
nu hna asiloah hika umnak a ngeimi hna zong
umnak tha hmuhnak dingah Nu Pawl Sikvelhnak
Upadi (Violence Against Women Act, VAWA)
nih lam a onh. Na vapa bochan in Chuahluhnak
le Rammi Sinak Tawlrelnak (Immigration and
Naturalization Service, INS) sinah umnak va sok
len nakin, nangmabh tein nangmah le na fale caah
na sok khawh ko. Cucu “Pumpak-sokhalnak
(self-petitioning)” tiah auh a si. Palik nih an
tialmi innchungtang sikvelhnak ripawt kha tette
ah na ngeih a herh. Hi tuahnak kongah na vapa
aa tel lo i umnak na sokmi kong zong a theih a
herh lo. Upadi umkalning hi a buai kho ngaimi
asi.

INS sin na kal hlanah dornak riantuantu,
chuahluhnak a theimi sihni, asiloah hi catlap
khatlei i kan tialmi bu pawl hi chawn hmasa hna.
Pumpak-sokhalnak ah na biatak i caan na pek
a herh. Na vapa nih nu le va thennak ca an pek
ahcun a rannak in sihni chimchawn colh hna.

INS nih an in tlaih i “thial ding tawlrelnak” (a
hlan ahcun ratnak ram ah kuat thannak tiah an
rak auh) i an in chiah ahcun, chuahnak soknak
caantha na ngei kho men. Palik nih an tialmi
innchungtang sikvelhnak ripawt kha tette ah na
ngeih a herh.

Ka Kaltak Ahcun Ka Fale Ka Kalpi Dih Hna

Lai Tiah Ka Vapa Nih A Ka Hrocer. Zeidah Ka
Tuah Khawh Lai?

Na vapa asiloah na tlangval nih na fale kalpi dih
ding asiloah amah umnak ram ah kalpi dih dingin
an hrocer ahcun a tanglei ning in bawmhnak na
hal a herh:

1. “Kenkawinak nawl (custody order)”
(na fale na sinah um khawhnak nawl an pe
khotu upadi catlap) na lak a herh. Na vapa
asiloah na tlangval nih U.S. ram in kadang
ah na fale kalpi ding kha hi catlap nih a
kham khawh.

2. Na fale caah visa asiloah passport a
sok khawh lonak hnga kenkawinak nawl
catlap pakhat kha U.S. State Department
ah kua hna. Na vapa asiloah na tlangval
i an ram embassy, U.S. ram chung ummi
zungah cu ca cu kua ve hna.

3. Na fale sianginn zongah cu ca cu va
pe hna. Keimah dah ti lo aho sin hmanh
ah ka fale hi kalter hna hlah u tiah sianginn
riantuantu kha chim hna.

Ka Vapa Ka Kaltak Ahcun Zeitindah Keimah
le Ka Fale Ka Cawm (Zohkhenh) Khawh Hna

Lai?

Hika ram na dirhmun ah zei bantuk minung
hmanh si law, na fale i an pa nih phaisalei in a
bawmhchanh hna lai tiah upadi nih a ti. Na va he
hmunkhat nan um lo zongah, cun nan i thit-umh
lo zongah hi upadi nih a huap thiamthiam.

California ah zeitindah hngakchia
bawmhchanhnak hmuh khawh a si timi theihnak
dingah chuahluhnak sihni asiloah nangmah
an bawmtu bu kha chimchawn hna. Acheu
nu caahcun vale sinin a dangdang phaisalei
bawmhchanhnak hmuh khawhnak zong a um
kho ve. Ralzaam a simi nu nihcun riantuan
khawhnak caah [-94 kha an langhter a hau kho
men.

Keimah Cu Ralzaammi_Ka _Si. Bawmhnak

(welfare) Le Medi-Cal Hmu Tlak Ka Si Maw?

A Si. U.S. na phak hnu kum nga (5) chung cu,
anmah U.S. minung bantuk tein, Food Stamps,
A Harmi Chungkhar Bawmhnak (Temporary
Assistance to Needy Families), Medi-Cal le a
dang zapi bawmhnak hmuh khawh a si. U.S.
ram chungah kum nga (5) asiloah cu nak tam a
um cangmi ralzaam tam deuh cu Food Stamps
a hmu kho ding an si ti lai lo. Medi-Cal, A Harmi
Chungkhar Bawmhnak, le kum nga (5) asiloah
cu nak tam a um cangmi ralzaam bawmhnak
hmuhnak kong he pehtlai in state pakhat le
pakhat an i khat cio lo. Nangmah an bawmtu bu
asiloah chuahluhnak lei sihni kha chimchawn
hna.

U.S. Rammi Sinak A Ngeimi Ka Fale Nih Tah

Zapi Bawmhnak Le Medi-Cal An Hmu Kho Lai
Maw?

A Si. U.S. minung fale bantuk tein U.S. sinak a
ngei cangmi na fale nih zapi bawmhnak an hmuh
khawh.

Hi Pawl Ka Tuah Ahcun Ka Ram Ah Kuat Than
Ka Si Lai Maw?

Si hlah. Phungning tein umnak catlap he
U.S. ram i a ummi na si ahcun innchungtang
sikvelhnak kong lungtlin lonak zung i na ripawt
ruangah na ram ah kuat than khawh a si lo. A
deumi catlap na hman, sualnak na tuah, asiloah
na visa i langhtermi bantukin na zulh lo ahcun na
ram ah kuat than khawh na si.

Hi Ka Tuah Ahcun Ka Vapa Asiloah Ka
Tlangval Tah A Ram Ah Kuat Than A Si Lai
Maw?

Dornak asiloah sihni sinin bawmhnak na hmuh
ahcun, na vapa asiloah na tlangval cu kuat than
dawh a si lo.

Palik na auh i na vapa asiloah na tlangval kha an
tlaih i, sualnak a tuahmi a si an ti ahcun, sualnak
a tuahmi le hika ram a umnak catlap an zoh dih
hmasa hnu ah an kuat than khawh.

Nangmah le na fale
him tein um i zuam.

Philh lo ding, innchungtang
sikvelhnak hi sual a si.

Bawmhnak hmuh khawh hi a
biapi ngai.

